REPUBLIKA E SHQIPERISE
KOMISIONERI PER MBROJTJEN NGA DISKRIMINIMI

Lénda: Dérgohet Vendimi nr/ g ¢ ~date Z ;{ Z.2015. i Komisionerit pér Mbroijtjen nga

Drejtuar: -Z.

Elbasan

REPUBLIKA E SHQIPERISE
KOMISIONERI PER MBROJTJEN NGA DISKRIMINIMI

VENDIM

N /55 ,Date £51/2 1015

Pasi u njoh me ankesén nr. 73, daté 07.09.2015, té shtetasit Komisioneri pér
Mbrojtjen nga Diskriminimi,

KONSTATOI:

Mbéshtetur né nenin 32, pika 1, gérma a), t€ ligjit nr.10 221, daté 04.02.2010 “Pér mbrojtjen nga
diskriminimi”, prané Komisionerit pér Mbrojtien nga Diskriminimi, éshté paraqitur ankesa nr.
73, daté 07.09.2015, ¢ Z i cila pretendon se éshté diskriminuar pér shkak
té etnis¢' dhe gjendjes ekonomike, nga ana e Drejtorisé Rajonale t¢ Shérbimit Social Shtetéror
Elbasan dhe Shérbimit Social Shtetéror, pér shkak se prej 14 muajsh nuk pérfiton ndihmé
ckonomike, pavarésisht se i plotéson té gjitha kriteret ligjore.

Ankuesi thekson faktin, se pas vénies né zbatim t& skemés sé re té ndihmés ekonomike, edhe pse
né t&€ nj€jtat kushte, pa asnjé arsye dhe shpjegim nga ana e Drejtorisé Rajonale t& Shérbimit
Social Shtetéror Elbasan, ai u shpall jo fitues, me arsyetimin se nuk plotéson kriteret ligjore.
Sikurse shpjegohet né ankesg, né familjen e 7 wk ka asnjé person t& punésuar. Ankuesi
dhe bashkéshortja e tij jané té regjistruar pran€ Zyrés sé Punés Elbasan si té papuné, ndérkohé qé
vajza e tij vazhdon universitetin. . - pretendon se ai nuk &shté shpallur pérfitues i ndihmés
ckonomike, pér shkage etnike dhe ekonomike.

' Ankuesi i pérket komunitetit egjiptian.

Hapat procedurialé t¢ ndjekur nga strukturat pérkatése t€ Komisionerit pér Mbrojtjen nga
Diskriminimi, paragiten si mé poshté vijojné :

1. Pas analizimit té ankesés nr. 73, daté 07.09.2015, u konstatua se nga piképamja formale, ajo i
plotésonte kérkesat e parashikuara nga neni 33, pika 3 € ligjit nr. 10 221, daté 04.02.2010
“Pér Mbrojtjen nga Diskriminimi®. Pér kété arsye, Komisioneri pér Mbrojtien nga
Diskriminimi filloi progedurat pérkatése pér shqyrtimin e saj.

2. Mbéshtetur né nenin 33, pika 77, t& ligjit nr. 10 221/2010 “Pér mbrojtjen nga diskriminimi”,
Komisioneri pér Mbrojtien nga Diskriminimi iu drejtua Drejtorisé¢ Rajonale t& Shérbimit
Social Shtetéror Elbasan, me shkresén nr. 767, daté 08.09.2015, ku kérkohej informacion,
lidhur me ¢éshtjen né fjalé.

e Pér sa mé sipér, me shkresén nr. 767/2, daté 18.09.2015, t& Drejtorisé Rajonale té
Shérbimit Social Shtetéror Elbasan, Komisioneri pér Mbrojtien nga Diskriminimi u
informua mbi ankesén nr. 73, daté 07.09.201 5,182

Né shkresén e sipérpérmendur sqarohet fakti se, nga vlerésimi né sistemin kombétar elektronik
rezulton se Z. 1 aplikuar disa heré dhe rezulton jo pérfitues. Familja Berati
pérbéhet nga 3 anétaré. Té dy bashkéshortét Jan€ n€ moshé pune dhe vajza e tyre ndjek studimet
e larta. Referuar Vendimit t& Késhillit t& Ministrave nr. 904, daté 12.12.2012 “Pér pércaktimin e
kritereve, t& procedurave dhe dokumentacionit pér pérfitimin e ndihmés ekonomike né zonat
pilot”, klasifikimi i familjeve pérfituese kryhet népérmjet njé sistemi pikézimi. Ky sistem
pikézimi konsiston né aplikimin e njé formule statistikore, qé pérfshin parametrat e lidhur né
ményré empirike me vlerésimin e situatés ekonomike né familje, té tilla si: kushtet e jetesés,

zotérimin e pasurive, t¢ ardhurat nga remitancat, moshén e anétaréve t€ familjeve aplikuese, si
dhe shumé tregues té tjereré q&é masin gjendjen dhe nivelin e jetesés sé aplikantit.

Né muajin néntor 2014, pas njé ankesé t& bére nga njé grup qytetarésh t& komunitetit rom dhe
egjiptian, lidhur me mospérfitimin e ndihmés ekonomike, njé grup kontrolli i ngritur nga
Shérbimi Social Shtetéror ka kryer vler&simin social-ekonomik né banesat e kétyre familjeve.
Njé€ nga familjet e vlerésuara ishte edhe familja ( . N& verifikimin social-ekonomik
t¢ familjes Berati, rezultoi se kjo familje banonte .e njé apartament me kushte jetese normale,
sikurse ishte deklaruar edhe né aplikimin pér ndihmé ekonomike. Drejtoria Rajonale Elbasan, né
bashképunim me Zyrén e Punés Elbasan, pasi listoi anétarét e familjeve né moshé aktive pér
pun€, u mundua t€ gjejé mundési punésimi pér ta, apo edhe kurse t& formimit profesional pér té

? Neni 33, pika 7, i ligjit 10 221/2010, parashikon :“Me marrjen e ankesés, komisioneri verifikon faktet. Pér kéte
qéllim, komisioneri mund t'u kérkojé ankuesit dhe personit kundér té cilit éshte drejtuar ankesa, 1é paragesin
parashtrime me shkrim brenda 30 ditéve nga dita qé palét marrin njoftimin. Kur e ¢mon ¢ nevojshme, komisioneri

merr informacione dhe nga ¢do person ose burim tjetér”,

rinjté. Né momentin e intervistimit t& bashkéshortéve Berati, ishte e pamundur g€ ata t€
sistemoheshin né vende pune, pasi kéto t& fundit kérkonin kualifikime, ndérkohé g€ t€ dy
bashkéshortét kishin kryer vetém arsimin 8-vjegar dhe nuk kishin ndonjé profesion. Ndérkohé
qé, sipas shkresés sé sipérpérmendur, KMD informohet se Zyra e Punés Elbasan do té kryejé
njoftimin e tyre, né momentin mé té paré g€ do té krijohet mundésia pér punésim.

3. Né vijim t& procedurave t€ hetimit, mbéshtetur né Urdhérin nr. 150, daté 07.10.2015, t&
Komisionerit “Pér kryerjen e inspektimit prané Drejtorisé Rajonale t& Shérbimit Sacial
Shtetéror Elbasan, me géllim kryerjen e verifikimeve mbi ankesat e Zr a2

Z. N g 21l dhe Znj. gari”, in: . € KMD-sé

u paraqitén pér inspektim prané Drejtoris€ Rajonale t& Shérbimit Social Shtetéror Elbasan.

Objekti i urdhérit té inspektimit konsistonte si mé poshté vijon:

e Informacion mbi t& dhénat qé hidhen né Sistemin Kombétar Elektronik t& Shérbimit
Social, pér personat qé aplikojné pér pérfitim t& ndihmés ekonomike.

e Maényra e kryerjes sé pérzgjedhjes sé individéve qé pérfitojné ndihmé ekonomike nga ana
e Sistemit Kombétar Elektronik.

e Mbledhja dhe administrimi i informacioneve t€ tjera, g&é kané lidhje me ankesat e

sipérpérmendura.
Gijaté inspektimit, inspektorét u takuan me Znj , Drejtore e Drejtorisé Rajonale
té Shérbimit Social Shtetéror Elbasan dhe Zn; L+ ou, specialiste né Sektorin e Ndihmés

Ekonomike, té cilat dhané sqarimet pérkatése mbi ¢éshtjet objekt inspektimi.

Né zbatim t& ligjit nr. 9355, daté 10.03.2005 “Pér ndihmén dhe shérbimet shoqérore”, i
ndryshuar dhe Vendimit t& Késhillit t¢ Ministrave nr. 904, daté 12.12.2012 “Pér pércaktimin e
kritereve, t& procedurave dhe dokumentacionit pér pérfitimin e ndihmés ekonomike né zonat
pilot” prej muajit gershor 2014, né tre qarge kryesore, pérkatésisht né gqarkun Tirang, Durrés dhe
Elbasan, ka nisur pilotimi i ri i dixhitalizuar i ndihmés ekonomike, i cili ka sjellé risi né ményrén
e aplikimit pér pérfitimin e ndihmés ekonomike dhe ményrén e pérzgjedhjes sé pérfituesve. Né
bazé té informacionit t& dhéné, rezulton se sistemi elektronik kombétar éshté pjesé e njé projekti
pilot té Bankés Botérore né Bashképunim me Ministriné e Mirégénies Sociale dhe Rinisé, pér
ndihmén ekonomike, qé po zbatohej pér heré t€ paré né Shqipéri. Klasifikimi i familjeve
pérfituese kryhet népérmjet njé sistemi pikézimi. Ky sistem pikézimi konsiston né aplikimin e
njé formule statistikore, q& pérfshin parametrat e lidhur né ményré empirike me vlerésimin e
situatés ekonomike né familje.

Meényra e re e klasifikimit dhe pérzgjedhjes sé¢ familjeve g€ do t& pérfitonin ndihmé ekonomike
filloi t& zbatohej né muajin geshor 2014. Si pasojé e zbatimit t& sistemit t& pikézimit t& keéti]

sistemi elektronik u shfagén shumé probleme, pasi disa familje, t¢ cilat dikur kishin gené
pérfituese té ndihmés ekonomike, tashmé nuk rezultonin t€ ishin té tilla, pavarésisht se
ndodheshin né té njéjtat kushte ekonomike. Znj theksoi faktin se né kété sistem ishte e
pamundur té ndérhyhej manualisht, pasi ¢do gje ishte e automatizuar dhe pér € kryer
pérzgjedhjen e pérfituesve t& ndihmés ekonomike, thjesht plotésoheshin rubrikat me té dhénat e
duhura dhe jepeshin komandat pérkatése.

Sipas té dhénave té marra nga Zn, ihe Znj. ;zultoi se progedura qé ndiqej pér
pérfitimin e ndihmés ekonomike konsistonte né kéto hapa. Fillimisht, aplikanti plotésonte
dokumentacionin pérkatés. S& dyti, kryheshin verifikimet pérkat€se nga administratorét e
Bashkisé Elbasan, lidhur me t€ dhénat qé aplikantét kishin paragitur dhe hartohej lista e
aplikantéve, e cila miratohej paraprakisht ne Késhillin Bashkiak. Né pérfundim Drejtoria
Rajonale e Shérbimit Social Shtetéror hidhte té dhénat né sistemin elektronik dhe ky i fundit
kryente pérzgjedhjen e pérfituesve té¢ ndihmés ekonomike.

Pér problemet gé kishin rezultuar, si pasojé e zbatimit té sistemit elektronik kombétar, raportohej
prané Shérbimit Social Shtetéror. Ndérkohé gé, né kété sistem kishin akses dhe mund t€ kryenin
ndryshimin e formulés, me zbatimin e sé cilés kryhej pérzgjedhja e pérfituesve té€ ndihmés
ekonomike, vetém ekspertét e Bankés Botérore. Né muajin gershor 2014, numri i pérfituesve
kishte gené 9151 té tillé, si rrjedhim i zbatimit té sistemit t& pikézimit, t€ sistemit elektronik
kombétar. Ndérkohé gé, me pérmirésimet e kryera né sistem, numri i pérfituesve t€ ndihmés
ekonomike né Qarkun Elbasan ishte rritur. Né muajin shtator 2015 rezultonin 14 725 pérfitues
dhe né muajin tetor 2015 rezultonin rreth 15 077 t& tillé.

Aplikimi pér ndihmé ekonomike konsistonte né rubrikat e méposhtéme:

. Demografia e familjes’;
Banesa;

Pasurité/asetet shtépiake;
Mbrojtja sociale;

T& ardhurat.

I N

Né kété sistem elektronik, “etnia” e aplikuesit nuk ishte informacion, q€ analizohej pér pérfitim
t& ndihmés ekonomike, por né rubrikén “Demografia e familjes”, “etnia” ishte njé e dhéné qé
kérkohej né aplikim.

Sipas Znj. , nga rezultatet ¢ aplikimit té kétij sistemi nga muaji qérshor 2014 e né vijim,
duke patur parasysh numrin e aplikuesve dhe numrin e pérfituesve t&€ ndihmés ekonomike,
rezultonte se sistemi kishte njé raport vlerésimi mé té larté pér familjet me numér mé té madh

* Né kété rubriké kérkohej si e dhéné edhe “etnia” e aplikuesit.

anétarésh, né krahasim me ato familje qé€ kané numér mé t& vogél anétarésh (kryesisht familjet
me mé pak se 4 anétaré). Né kété ményré, sistemi refuzonte kategori té tilla familjesh né nevojé
si: graté kryefamiljare, vajzat néna, njeréz t€ vetmuar mbi moshé pune g€ nuk pérfitonin
pensione, vajza t€ papuna t&€ mbetura né trungun familjar, apo edhe familjet rome dhe egjiptiane.
Pér sa i pérket kétyre t€ fundit rezultonte se 40 familje rome dhe egjiptiane né Bashkiné Elbasan
qé€ nuk ishin pérfituese me sistemin e ri t€ ndihmés ekonomike dhe gjendja e tyre ishte
ekstremisht e varfér. N€ rast se do t€ krahasoheshin t¢ dhénat e pérfituesve té muajit qershor
2014, me ato t€ muajit tetor 2015, rezultonte se kishte njé ulje t€ pérjashtimit nga skema pér
pérfitim ndihme ekonomike pér kéto kategori. Megjithaté shifrat e té refuzuarve mbeteshin té
larta pér familjet me mé pak se 4 anétaré dhe graté kryefamiljare.

Pér sa i pérket, ¢éshtjes sé parashtruar nga Z + ‘nspektorét e KMD-sé verifikuan né
ményré t€ drejtpérdrejté aplikimin e kryer né€ emér t€ tij, né sistemin elektronik t€ shérbimit
social. Referuar t€ dhénave pérkatése, rezultonte se 7 - . kishte aplikuar 12

(dymbédhjeté) heré pér pérfitim ndihme ekonomike, pérkatésisht né datat 03.04.2014,
25.07.2014 07.11.2014, 08.01.2015, 09.02.2015, 05.03.2015, 10.04.2015, 08.05.2015,
10.06.2015, 09.07.2015, 02.09.2015 dhe 05.10.2015. Sistemi elektronik e kishte refuzuar 11 heré
aplikimin e tij, pér mosmarrjen e pikéve t€ mjaftueshme, ndérkohé qé herén e dymbédhjeté,
aplikimi i tij ishte refuzuar pér shkak se bashkéshortja e tij ishte punésuar né njé subjekt privat.

4. Ng vijim té progesit té hetimit, Komisioneri iu drejtua Shérbimit Social Shtetéror me
shkresén nr. 767/3, dat€ 23.11.2015, ku iu kérkua informacion mbi ¢éshtjet e méposhtéme:

- Informacion mbi faktin, nése nga muaji gershor 2014, e né vijim ka patur ndryshime té
formulés, mbi bazén e sé cilés funksionon sistemi elektronik kombétar.

- Informacion mbi faktin, nése ka patur ndryshime té formulés. Nése formula &shté
ndryshuar, kur &shté kryer njé ndryshim i tillé dhe a ka patur ndryshim né numrin e
pérfituesve t€ ndihmés ekonomike né Qarkun Elbasan.

- Cilat jané ndryshimet (né€ shifra), lidhur me numrin e pérfituesve qé i pérkasin kategorive té
tilla si: graté kryefamiljare, vajzat néna, njeréz t€ vetmuar mbi moshé pune qé nuk
pérfitojné pensione, vajza té papuna t€ mbetura né trungun familjar dhe familjet rome dhe
egjiptiane.

N& pérgjigje t€ shkresés s¢ Komisionerit, Shérbimi Social Shtetéror dérgoi shkresén nr. 2456/1,
daté 04.12.2015, népérmjet sé cilés fillimisht e bén mé dije Komisionerin, lidhur me projektin
pilot t€ Ministrisé s€ Miréqgénies Sociale dhe Rinisé né bashképunim me Bankén Botérore, mbi
dixhitalizimin e ndihmés ekonomike, gé ka nisur té zbatohet prej muajit gershor 2014 e né vijm
né tre qarqet kryesore té vendit, pérkatésisht né Tirané, Durrés dhe Elbasan.

Sipas shkresés né fjalé, né bazé té Vendimit t& Késhillit t& Ministrave nr. 904, daté 12.12.2012
“Pér pércaktimin e kritereve, procedurave dhe dokumentacionit t& pérfitimit t& ndihmés
ekonomike™ dhe Udhézimit nr. 9, daté 23.06.2014 t& Ministrit t€ Miréqénies Sociale dhe Rinisé
€shté pércaktuar procedura e pérfitimit t¢ ndihmés ekonomike. Autoriteti pérgjegjés pér
vlerésimin e nevojave &shté institucioni administratorit shtetéror né njésiné administrative,
Administratori interviston aplikuesin dhe plotéson aplikimin, sipas formularéve pjesé pérbérése e
VKM nr. 904, daté 12.12.2012, qé pérmbledh informacionin mbi demografiné e familjes, arsimin
dhe punésimin; llojin e banesés, pasurité/asetet shtépiake: t&é ardhurat nga programet € mbrojtjes
shogérore dhe t& ardhura t& tjera. Aplikimi pér ndihmé ekonomike né qarget e pilotuara béhet
vetém népérmjet Regjistrit Elektronik, i cili lidh né rrjet njésité e pushtetit lokal, Shérbimin
Social Shtetéror, Ministriné e Miréqénies Sociale dhe Rinisé dhe institucionet té tjera si Drejtoria
e Pérgjithshme e Gjendjes Civile, Qendra Kombétare e Regjistrimit, Institutin e Sigurimeve
Shogérore, Drejtoriné e Pérgjithshme té Shérbimeve t& Transportit Rrugor, si dhe institucione té
tiera qé zotérojné informacionin e nevojshém pér vlerésimin ekonomik, demografik dhe social té
aplikuesve. Pas pérfundimit t& afateve pér dorézimin e aplikimeve, béhet verifikimi ; kryqézuar i
dokumentacionit t& paraqitur dhe informacionit t& dhéné nga aplikuesit. Familjet né nevojé qé
rezultojné me dokumentacion dhe informacion t& rregullt, vlerésohen népérmjet formulés sg
pikézuar. Né rastin kur Qytetari deklaron t¢ dhéna jo t& sakta dhe kéto verifikohen nga sistemi,
deklarata cilésohet e rreme dhe aplikuesi refuzohet. Plotésimi i deklaratés me saktési nga
administratori né njésité vendore Eshté¢ shumé i réndésishem, pasi né bazé té té dhénave t&
hedhura né sistem, pérdorét njé formulé e pikézuar, e cila ka njé€ numér koeficientésh g€ bén
vlerésimin e situatés ekonomike t& familjeve. Formula e pikézuar &shte njé térési e 52 variablave
t¢ miratuara me Vendimin e Késhillit t& Ministrave nr. 904, daté 12.12.2012 “Pér pércaktimin e
kritereve, progedurave dhe dokumentacionit t€ pérfitimit t& ndihmés ekonomike”.

Né shkresé theksohet fakti se vizita né shtépi, qé éshte pérgjegjési ligjore e administratorit pér
¢do aplikues, &shté njé proges i réndésishém, pasi verifikon nése t& dhénat qé pérmban deklarata
jané & sakta apo jo. Vizita ng familje dhe gjurmét q€ lihen né sistem tek rubrika e
besueshmérisé, jané tregues shumeé t& réndésishém qé shmangin pérfitimin né ményré & padrejté
t¢ familjeve q& nuk deklarojné sakté t& ardhurat dhe asetet q€ zotérojné dhe bén té mundur qé té
pérfitojné pikérisht familjet q€ jan€ né nevojé.

Gjaté fillimit t€ projektit, n& muajin gershor 2014, krahas pérfitimit t& familjeve ng nevojé, né
skemén e ndihmés ekonomike u vu re se u refuzuan familje né nevojé qé mé paré ishin trajtuar
me ndihmé ekonomike. Shérbimi Social Shtetéror, neépérmjet Drejtorive Rajonale, trajtori
ankesat e qytetaréve dhe né bashképunim me Ministriné e Miréqénies Sociale dhe Rinisé dhe
ekspertét e Bankés Botérore studivan pérmirésimin e procesit t€ vendimmarrjes, Ndryshimi i
formulés sé& pikézuar nuk éshte kompetencé e Shérbimit Social Shtetéror por e Ministrisé sg
Miréqénies Sociale dhe Rinisé, Né muajin_shkurt 2015, Ministria e Miréqénies Sociale dhe
6

Komisioaar| pir Mbrojtjen Adresa: Rruga Sami Frasheri, Nr.10, Kati 11, Tirang
nga Diskriminimi (Tek podina e Fondit Shqiptar té Zhvillimit)
Tel: +355 4 2431078
Fax: +355 4 2431077
::T:!?;?nefu‘: :"”“““ e-mail: info@kmd.al

web: www.kmd.al




Rinisé pérmirésoi disa nga treguesit mbi té cilat mbéshtetet vendimmarrja, gjé qé u reflektua né
rritien e numrit t€ pérfituesve t& ndihmés ekonomike dhe né uljen e numrit t& familjeve té

refuzuara.

ME poshté paragiten t& pasqyruara t& dhénat pér qarkun Elbasan:

Tabela 1

Shkurt 13.618 11.273 2.345

Mars 13.849 12.360 1.489

Prill 14.973 13172 1,621

Maj 15.046 13.674 1.372

Qeshor 15.187 14.085 1,102

Korrik 15.148 14.130 1.018

Gusht 15.124 14.506 618

Shtator 15.582 14.783 799

Tetor 15.826 15.138 688

Tabela 2

Shkurt 206 47 2.305 | 417 456 85 896 206
Mars 270 55 2.757 | 404 535 102 1.029 | 146
Prill 336 54 3.064 | 416 558 101 1.133 | 150
Maj 359 63 3.222 | 397 592 86 1.184 | 139
Qeshor 384 62 3.399 | 315 602 90 1.230 | 112
Korrik 408 46 3.442 | 296 604 50 1.245 | 99
Gusht 424 36 3.533 | 198 618 43 1.283 | 74
Shtator 434 44 3.595 | 263 611 52 1.324 | 85
Tetor 453 39 3.691 | 233 616 43 1.371 | 78

Refuzimi i familjeve q€ aplikojné pér t'u trajtuar me ndihme ekonomike, nuk do té thoté
domosdoshmérisht q& familjet e refuzuara jang familje t€ varféra dhe né nevojé, pasi né sistemin
pilot t& gjithé kané t& drejté t€ aplikojné, pra nuk ka kritere pérjashtuese.

Nése njésia vendore konstaton se familje né nevojé jang pérjashtuar nga sistemi i pikézimit, ka
detyrimin ligjor pér t’i trajtuar kéto familje me fondet e veta, n€ baz¢ t& nenit 21 & ligjit nr. 9355,
daté 10.03.2005 “Pér ndihmén dhe shérbimet shogérore”, i ndryshuar. Né lidhie me zbatimin e
kétij detyrimi ligjor, prang njésive vendore &shté dérouar shkresa nr. 1887, daté 20.03.2015. e
Ministrit t& Mirégénies Sociale dhe Rinisg.

Pas analizimit né térési te fakteve té administruara, rezulton se :

Né zbatim t& ligjiit nr. 9355, daté 10.03.2005 “Pér ndihmén dhe shérbimet shogérore”, i
ndryshuar dhe Vendimit t& Késhillit t& Ministrave nr. 904, daté 12.12.2012 “Pér pércaktimin e

muaji pasardhés. Familja ka aplikuar sérisht ne muajin tetor 2015, pér pérfitim ndihme
ekonomike. Edhe né kété rast &shte klasifikuar si jo pérfituese, por referuar formularit pérkatés t&
aplikimit, t& verifikuar n& ményré (€ drejtpérdrejté né sistem, shkaku i refuzimit éshté punésimi i
bashkéshortes sé tij, n& njé subjekt privat.

Né kété sistem elektronik, “etnia” e aplikuesit nuk &shte informacion, gé analizohet pér pérfitim
t& ndihmés ekonomike, por &shié njé e dhéné qé shénohet né aplikim. Sipas vlerésimit t& Znj.

i i Drejtore e Drejtorisé Rajonale t& Shérbimit Social Shtetéror Elbasan, familja e
Z. * mund 1€ jeté refuzuar né 11 aplikimet e méparshme nga sistemi elektronik i shérbimit
S0C. ., meqenése &shté njé familje me me pak se 4 anétaré. Kéto familje ishin mé pak t&
favorizuara nga sistemi, sesa familjet me shumé anétarg,

Pér sa mé sip3r, aplikimi i Z  #shté refuzuar 11 heré me rradhé nga sistemi i pikézimit, t&
sistemit elektronik t& Shérbimit Social, por pavarésisht sa mé sipér, Bashkia Elbasan edhe pse ka
patur detyrimin ligjor pér ta trajtuar kété familje me fondet e veta, n€ bazé (& nenit 21 t& ligjit nr.

9355, daté 10.03.2005 “Pér ndihmén dhe shérbimet shogérore”, i ndryshuar, nuk e ka kryer njé
gjé té tille.

Né nenin 7, pika 1, t&¢ ligjit nr. 10 221, daté 04.02.2010 “Pér mbrojtjen nga diskriminimi”,
parashikohet: “C'do veprim ose mosveprim i autoriteteve publike ose i personave fiziké a juridike
g€ marrin pjesé né jetén dhe sektorét publiké ose privaté, qé krijojné baza pér mohimin e
barazisé ndaj njé personi apo grupi personash, ose gé i ekspozon ata ndaj njé trajtimi té padrejté
dhe jo té barabarté kur ata ndodhen né rrethana 1 njéjta ose 1é ngjashme, né krahasim me
persona té tjeré ose grupe [€ tjera personash, pérbén diskriminim”.

N¢ rastin konkret gjykojmé, se népérmiet mosveprimit t¢ Bashkisé Elbasan jané krijuar baza pér
mohimin e barazisé sé familje :» apo e kané ekspozuar kété familje, ndaj njé trajtimi té
padrejté dhe jo t& barabarté, per shkak t& gjendjes ekonomike, né krahasim me grupe té tjera
personash. Né kété kontekst, Komisioneri giykon se né rastin konkret kemi t& béjmé me
diskriminim t& familje ', pér shkak t€ gjendjes ekonomike, nga ana e Bashkisé Elbasan.

Komisioneri gjykon se “gjendja familjare” dhe “gjendja ekonomike” pérbéjné shkaqe pér
diskriminimin e familjes .- | p€r mos pérfitimin e ndihmés ekonomike. Familja 1
pérbéhet nga 3 anétaré, pérkatésisht dy bashkéshortét dhe vajza e tyre. Aplikimi i Z. o Eshté
refuzuar nga sistemi elektronik i shérbimit social, pér 11 heré rresht, pér mosmartje té€ pikéve té
nevojshme, pavarésisht se kushtet ekonomike kané qen€ t& njéjta dhe familja e tij &shte
konsideruar si familje né nevojé. Ndérkohe q¢, n€ aplikimin e dymbédhjeté, késai familjeje i
&shté refuzuar ndihma ekonomike pér shkak té punésimit t& bashkéshortes sé Z ., prané njé
subjekti privat. N& kété rast, referuar nenit 5% pika 1, t& ligjit nr. 9355, daté 10.03.2005 “Pér
ndihmén dhe shérbimet shoqérore™, i ndryshuar, si dhe pikés 10/2° t¢ Vendimit t& Késhillit t&
Ministrave nr. 787, daté 14.12.2005 “Pér pércaktimin e kritereve, procedurave dhe masés sg
ndihmés ekonomike”, i ndryshuar, té 7 - nuk mund € jeté pérfitues i ndihmés ekonomike.

4 Neni 5, i ligjit nr. 9355, daté 10.03.2005 “Pér ndihmén dhe shérbimet shogérore”, i ndryshuar parashikon:
“Pérfitues 1¢ ndihmés ekonomike jane:

1_Familjet pa té ardhura ose me t¢ ardhura té pamjafiueshme;

2. Jetimét mbi 25 vjeg, té papuné, 1é cilét nuk Jané né institucione ose nén kujdestari;

3. Prindérit me mé shumé se 2 Jemijé té lindur njeherésh, gé u pérkasin Jamiljeve né nevojé”.

SPika 10/2 e Vendimit t& Késhillit t& Ministrave nr. 787, daté 14.12.2005 “Pér pércaktimin e kritereve, procedurave
dhe masés sé ndihmés ekonomike”, i ndryshuar, parashikon:

“10. Perjashtohen nga perfitimi i ndihmes ekonomike, familjet ge kane ne perberje te tyre edhe nje anetar te vetem,
qge ploteson kushtet e meposhtme, i cili:

a. eshte pronar i ¢do lloj kapitali, me perjashtim te shiepise se banimit dhe tokes bujgesore;

b. eshte ekonomikisht aktiv (punedhenes, i punesuar ose i vetpunesuar)”

Por, ndérkohé nuk mund té lihet pa theksuar fakti se pér muaj me rradhé, atij i €sht€é mohuar e
drejta pér té pérfituar ndihmé ekonomike, pavarésisht se plotésonte kushtet dhe kriteret ligjore,
té parashikuara né Vendimin e Késhillit t& Ministrave nr. 787, daté 14.12.2005 *Pér pércaktimin
e kritereve, procedurave dhe masés s¢ ndihmés ekonomike™, i ndryshuar, pér shkak se sistemi
elektronik i shérbimit social e klasifikonte, se nuk kishte pérfituar pikét e nevojshme.

Né kété kontekst, Komisioneri gjykon se sistemi elektronik i shérbimit social ka nevojé t’u
nénshtrohet pérmirésimeve, né ményré qé té mos kété trajtim té ndryshém, né kushte té njéjta. té
familjeve né nevojé dhe né gjendje té véshtiré ekonomike. Kétu vihet theksi tek kategorité mé
pak té favorizuara nga ky sistem, té tilla si: graté kryefamiljare, vajzat néna, njeréz t€ vetmuar
mbi moshé pune qé nuk pérfitonjné pensione, vajza té papuna t& mbetura né trungun familjar,
apo edhe familjet rome dhe egjiptiane.

PER KETO ARSYE :

Mbéshtetur né nenet 3, 4, 7, pika 1, nenin 20, nenin 21, pika 1, nenin 32, pika 1, gérma a), si dhe
nenin 33, pikat 1, 3, 5, 7 t& Ligjit nr. 10 221, daté 04.02.2010 “Pé&r mbrojtjen nga diskriminimi”,
t€ nenit 21 té ligjit nr. 9355, daté 10.03.2005 “Pér ndihmén dhe shérbimet shogérore”, i
ndryshuar, si dhe Vendimit t& Késhillit t¢ Ministrave nr. 904, daté 12.12.2012 “Pér pércaktimin e
kritereve, té procedurave dhe dokumentacionit pér pérfitimin e ndihmés ekonomike né zonat

pilot”,

Komisioneri pér Mbrojtjen nga Diskriminimi,

VENDOSI:

1. Konstatimin e diskriminimit, pér shkak t& gjendjes ekonomike, né fushén e t& mirave dhe
shérbimeve, t& Z ., nga ana e Bashkisé Elbasan.

2. Konstatimin e diskriminimit t€ térthorté, pér shkak té gjendjes familjare dhe gjendjes
ekonomike, né fushén e té mirave dhe shérbimeve, té Z. ., nga ana e Ministrisé
sé Mirégénies Sociale dhe Rinisé dhe Shérbimit Social Shtetéror.

Referuar pikés 1 t& kétij Vendimi, rekomandohet marrja e masave t¢ menjéheréshme nga
ana e Bashkisé Elbasan, pér té ndihmuar financiarisht, familjet né nevojé t& Qarkut Elbasan,
qé jané refuzuar nga sistemi i pikézimit té& sistemit elektronik t& Shérbimit Social Shtetéror.

Referuar pikés 2 t& kétij Vendimi, rekomandohet marrja e masave t¢ menjéheréshme nga
ana e Ministrisé s¢ Miréqénies Sociale dhe Rinis€, si dhe Shérbimit Social Shtetéror, pér
kryerjen e ndryshimeve dhe pérmirésimeve né sistemin elektronik te shérbimit social, lidhur
me trajtimin e ndryshém té aplikimeve pér pérfitim t€ ndihmés ekonomike t€ familjeve me
mé pak se 4 anétaré, té cilat jané né nevoje dhe ploté€sojné kriteret pér t€ pérfituar ndihmé

ekonomike.

Brenda 30 (tridhjeté) ditéve nga marrja dijeni pér kété vendim, Ministria e Mirégénies
Sociale dhe Rinisé, si dhe Shérbimi Social Shtetéror, t€ njoftojné Komisionerin, lidhur me
masat e marra pér zbatimin e kétij vendimi.

NEé referim té nenit 33, pika 11, t& ligjit nr. 10 221, daté 04. 02. 2011, “Pé&r mbrojtjen nga
diskriminimi”, moszbatimi i kétij vendimi sjell si pasojé ndéshkimin me gjobé, sipas
parashikimeve té pikés 13, t& po kétij neni.

Ky Vendim hyn né fugi menjéheré.

4K

Irma BARAKU

26 /-

